La carta d’identita

Ve capita no anca a vialter, cara gent,

De ‘riva a la sera stracc senz’ave fa nient ?
Nient, s’intend, de straordinari

‘Na giornada scapada via sul solit binari !

Mi me capita, v’el confessi, tut’i ser
E ch’el sia colpa de I'eta? L’é 'ultim penser !

Se I'é april, disi : el sara ‘1 cambi de stagion,
Se I'e luj : sara colpa del gran caldon !
Troevi semper ‘na rason per non pensa
Che la colpa - vour vedé - sara l'eta.

E som minga persuas fin che vo no a guarda
Quel che canta net e ciar :
la carta d’identita !

